
1. INTRODUCION

desenvolvemento da arqueo-

loxia en Galiza tivo unha his-

toria moi particular, entre o
academicismo institucional, a po-
litica, a ideoloxia, e o significati-
vo impulso das comunidades lo-
cais (Ayan Vila, 2012). Todos estes
axentes configuraron unha arqueo-
loxia moi potente pero moi irregu-
larmente desenvolvida, sobre todo
en certas contornas, como € o0 caso
do sueste galego e, particularmen-
te, a comarca de Valdeorras. Neste
traballo expofieremos os traba-
llos que, desde o ano 2016, leva-
mos a cabo neste espazo ligados ao
proxecto Sputnik Labrego (www.
sputniklabrego.com) € cuxo nexo
comin € a analise das sociedades
labregas na longa duracion histo-

rica. Deste xeito queremos por en
valor o rico patrimonio de contor-
nas que foron consideradas perifé-
ricas ata moi recentemente, pero
que, grazas a arqueoloxia, poden
ter un impacto social significativo
nas sociedades actuais. E, a0 mes-
mo tempo, reivindicar o importan-
te rol que as sociedades labregas
do pasado tiveron na configura-
cion do noso presente.

2. A coMARCA DE VALDEORRAS:

UNHA ARQUEOLOXIA NA PERIFERIA

A comarca de Valdeorras atopase
na parte oriental da provincia de
Ourense e comprende nove con-
cellos: O Barco de Valdeorras, O
Bolo, Carballeda de Valdeorras,
Larouco, Petin, A Ruaa, Rubia, A

1. Moitos deles ainda inéditos. Grazas & José Fernandez Pérez por esta informacion

Veiga e Vilamartin de Valdeorras. A
orixe xeoloxica sitllase na oroxenia
Herciniana durante o Paleozoico
(550-250 ma) e nos procesos de
glaciacion posteriores. Estes proce-
sos formaron unha paisaxe de fon-
do de val atravesado polo rio Sil e
rodeado por distintas serras -Serra
do Eixe ao sur, Serra dos Cabalos
ao norte e Serra de Queixa no su-
roeste-. Deste xeito, creabase unha
zona de paso que converteu a co-
marca dende moi cedo nun espa-
zo de transito obrigatorio que co-
nectaba a meseta norte a través do
Bierzo e o interior de Galiza. Disto
son testemufios 0S NUMErosos
achados de materiais do Paleolitico
ao longo do rio Sil'.

A diversidade xeografica e xeol6-
xica da comarca xerou unha im-



portante explotacion vinculada a

mineria dende a Prehistoria, como
mostran 0s NUMErosos xacemen-
tos cofnecidos desta época (Meijide
Pardo, 1985). Porén, a stia centra-
lidade historica e politica chegou
tras a conquista do territorio polo
Imperio Romano, que implantou
un complexo sistema de explota-
cion e comercio de mineral, sobre
todo o ouro, ligado a minas como
as Médulas (Carucedo, O Bierzo)
ou Montefurado (Quiroga, O
Courel). Unha explotacion masiva
-sobre todo nos niveis conecidos
para a época- que implicou unha
forte reorganizacion do sistema
do poboamento de toda a bisba-
rra asi como a construcion da via
XVIII o Via Nova, que atravesa-
ria toda esta zona (Ferrer Sierra,
2014;
2000). Froito desta centralidade
na economia imperial foi a emer-

Sanchez-Palencia Ramos,

xencia dunha potente elite terri-
torial sobre a antiga poboacion
“gigu-
rros”, como mostra a cofecida la-

asociada coa etnia dos

pida sepulcral de Lucio Pompeio
Reburro? (Rodriguez Colmenero

et al, 2009). Esta importancia
mineira continuaria ao longo do
tempo en maior o menor medida
ata a actualidade, sendo actual-
mente Valdeorras un dos centros
de extraccion de lousa mais im-
portantes do mundo (San Roman
Rodriguez, 2000). Xunto a explo-
tacion mineira, nesta comarca ta-
mén desenvolveu unha importan-
te economia agricola e gandeira,
esta altima sobre todo nas zonas
de montana. A maiores, non se
pode falar de Valdeorras, sen men-
cionar o cultivo da vide, con teste-
mufias que remontan 4 época ro-
mana, como mostran os recentes
lagares descubertos en Larouco ou
Fontei® (Rodriguez Colmenero et
al., 2009), e cunha ampla expan-
sion dende a Idade Media (Garcia
Tato, 1986), mais sobre todo a par-
tir dos séculos XVI e XVII d.n.e.,
como mostrarian documentos
como o Catastro do Marqués da
Ensenada de 1750 (Castro Voces,

1993).

A arqueoloxia en Valdeorras ten
unhas orixes similares ao sucedi-

do noutras comarcas galegas, con
diversos eruditos e persoas inte-
resadas na Historia deste territo-
rio en particular, e do noroeste
en xeral, recolleron novas e cata-
logaron distintos xacementos de
gran relevancia. Entre os que po-
demos destacar os sitios de Santa
Maria de Mones ou Valencia do Sil
(Bouza Brey, 1953; Risco, 1928),
asi como pezas historicas de gran
relevancia, entre as que destaca
o Crismon de Quiroga, moi preto
de Valdeorras e dentro da stia con-
torna cultural (Tejerizo Garcia,
2020). Esta peza, descuberta a fi-
nais do século XIX utilizada como
mesa de altar na igrexa contempo-
ranea, interprétase como un altar
datado no século VI d.n.e. e per-
tencente a un edificio relixioso de
prestixio (Sanchez Pardo, 2016).

Entre estes xacementos que mar-
caron os inicios da arqueoloxia
en Valdeorras destacaria, pola sia
controvertida historia, o sitio da
Cigarrosa, unha importante villa
romana situada no actual conce-
llo da Rua. Esta villa foi achada
en 1896 dentro dunha finca pri-
vada onde se fixeron algunhas ca-
tas que mostraron a presenza dun
balneario con importantes mo-
saicos de temas ligados co mar.
Posteriormente, en 1969, o gru-
po dos “Escarbadores”, dos que
falaremos a continuacion, realiza-
ron outras catas onde atopan ou-
tro mosaico moi similar ao pri-
meiro. A indecision das autori-
dades administrativas e as novas
do achado provocaron a destru-

2. Na actualidade esta lapida atépase incrustada nunha casa preta & igrexa de San Esteban. “[L(ucio)] Pompeio L(uci) f(ilio) / Pom(ptina) Reburro
Fabro / Gigurro Calubrigen(si) / probato in coh(orte) VIII pr(aetoria) / beneficiario tribuni / tesserario in |(centuria) / optioni in |(centuria) / signifero
in |(centuria) / fisci curatori / cornic(ulario) trib(uni) / evoc(ato) Aug(usti) / L(ucius) Flavius Flaccinus / h(eres) ex t{estamento)”. Traducida como “A
Lucio Pompeyo Reburro Fabro, hijo de Lucio, Gigurro, de la tribu Pomptina y natural de Calubriga, destinado en la Cohorte VIl de los pretorianos,
beneficiario del tribuno, teserario de su Centuria, optio y signifero de su Centuria, encargado del fisco, elegido por el Emperador, Lucio Flavio
Flaccino, su hereero, lo hizo por manda testamentaria”

3. https://somoscomarca.es/los-lagares-de-larouco-historia-del-vino-de-la-comarca/

Xacementos
arqueoloxicos
documentados
en Valdeorras

cion dos mosaicos, parte dos ca-
les consérvanse actualmente no
Museo Arqueoloxico Provincial de
Ourense (Veiga Romero, 2009).

Malia que a comarca de Valdeorras
conta con moitos xacementos ar-
queoloxicos, non tivo, como ou-
tras zonas de Galicia, un xace-
mento de referencia que impul-
sara a arqueoloxia institucional,
0 que, a0 noso entender, conver-
teu a zona nunha auténtica “peri-
feria” arqueoloxica. Periferia en
canto que non centrou nin o inte-
rese académico nin a inversion en
grandes proxectos de escavacion,
como noutras partes de Galiza.
Porén, a labor de catalogacion e
impulso dos estudos arqueoloxi-
cos na zona chegaron da man de
diversas institucions e grupos lo-
cais. Entre eles destaca a labor
do grupo “Os Escarbadores” e do
Instituto de Estudios Valdeorreses
(IEV). O grupo dos “Escarbadores”
foi un conxunto de entusiastas
e apaixonados da arqueoloxia
valdeorresa organizados princi-
palmente ao redor da figura de
Joaquin Gurriaran*.  Actuaron,
principalmente, dende finais dos
anos 50 ata os anos 80 e, de xei-
to desinteresado, catalogaron e es-
cavaron alguns dos sitios mais re-
levantes do territorio, como o xa
mencionado caso da Cigarrosa ou
o Castelo de Valencia do Sil. Pola

saa parte, o IEV é un instituto fun-

dado en 1979 cuxo obxectivo €
a promocion dos estudos cultu-
rais en Valdeorras, cunha inxen-
te labor de publicacion, organiza-
cion de palestras asi como da crea-
cion dunha seccion especifica de
arqueoloxia, presidida por José
Fernandez Pérez.

Dende os anos 90 as intervencions
arqueoloxicas na zona foron moi
limitadas. Sen dubida, o feito mais
relevante foi a elaboracion do in-
ventario arqueoloxico da comarca
dentro do inventario xeral de xa-
cementos arqueoloxicos en Galiza
promovido pola Direccion Xeral
de Patrimonio  Arqueoloxico.
Deste xeito, grazas a labor de di-
versas empresas, arqueologos e in-
formantes locais -entre os que hai
que destacar a Santiago Ferrer e
a José Fernandez pola cantidade
de xacementos catalogados- con-
figurouse unha relacion de sitios
arqueoloxicos con proteccion pa-

trimonial en Valdeorras. Isto per-
mitiu, 4s veces mais mal que ben,
protexer alguns xacementos ar-
queoloxicos ante a expansion dos
vifiedos ou a construcion da estra-
da N-120, que afectaron a moitos
xacementos na zona (Fernandez
Pereiro et al., 2017). Porén, as es-
cavacions arqueoloxicas foron
moi escasas, destacando alevada a
cabo no xacemento da Pobra diri-
xida por P. Soto (Soto Arias, 1993)
e, mais recentemente, a interven-
cion arqueoloxica na torre medie-
val de O Castro, dirixida por S.

Ferrer®.

Esta tendencia parece estar mu-
dando. Nos ultimos anos houbo
unha revitalizacion das interven-
cions arqueoloxicas en Valdeorras
que auguran unha interesante
perspectiva de futuro para o patri-
monio comarcal. Ademais dos tra-
ballos dentro do proxecto Sputnik
Labrego, que resumimos a conti-
nuacion, producironse algunhas

4. Entre outros Ricardo Mosquera, Manuel Fernandez, Ramén Rodriguez, Joaquin Gonzalez, Angel Ferndndez, Marcos Murias, José Luis Gonzélez,
Manuel Conde, Tarsicio Gonzélez, Miguel Angel Estévez ou Carlos Rodriguez
5. http://www.arqueologiamedieval.com/noticias/7478/descubiertos-restos-arqueologicos-en-las-obras-de-o-castro-ourense

pequenas intervencions en sitios
como o Castelo de Valencia do Sil,
no contexto do 50 aniversario da
escavacion da Cigarrosa por parte
dos Escarbadores, asi como unha
limpeza e realizacion de sondaxes
no Castrillén, en Larouco. E neste
contexto no que se insiren 0s no-
sos traballos arqueol6xicos.

3. O PROXECTO SPUTNIK LABREGO

O proxecto Sputnik Labrego® ten
o obxectivo de analizar as socie-
dades labregas do noroeste penin-
sular na longa duracion historica a
través das ferramentas da arqueo-
loxia e da antropoloxia. A hipotese
basica de traballo é que as socieda-
des labregas, polas stas caracteris-
ticas (Shanin, 1971), mostran unha
alta capacidade de resiliencia e re-
sistencia ante as grandes mudanzas
politicas e historicas de curta dura-
cion mais de gran impacto estrutu-
ral, o que o arquedlogo americano
C. Matthews chama os “momentos
de perigo” (Matthews, 2002). Estes
procesos de resistencia e resilien-
cia tefien un gran impacto na pai-
saxe e na materialidade e permi-
tennos entender de xeito comple-
x0 as dinamicas que permitiran
as sociedades labregas do noroes-
te unha supervivencia ata practi-
camente a actualidade (Fernandez
Prieto, 2015). Unha longa historia
dende os inicios da Idade Media ata
o gran impacto que foi o proceso
de modernizacion (Rosener, 1995),
que, no caso do noroeste peninsu-
lar, remata coa imposicion do es-
tado franquista (Cabana Iglesia,
2006). Baseados nas arqueoloxias
sociais e criticas, o proxecto pre-

tende lanzar luz sobre un tipo de
sociedade que esta chamada a xo-
gar un rol cada vez mais importan-
te no futuro proximo. Doutra ban-
da, o proxecto Sputnik Labrego
parte dun compromiso explicito
coas comunidades locais, de xei-
to que estas non s6 poidan apro-
veitar os coflecementos saidos do
proxecto, senoén que sexan partici-
pantes activas no mesmo, tanto na
toma de decisions como no desen-
volvemento especifico das tarefas
(Bianchi, 2001).

Polo momento, o proxecto des-
envolvese a través de tres casos
de estudo dentro da comarca de
Valdeorras vinculados coa desa-
paricion do Imperio Romano e
o inicio da Idade Media, a emer-
xencia e as mudanzas dos espazos
de man comun e, finalmente, o
desenvolvemento da loita antifran-
quista na coflecida como Ciudad
de la Selva, nos montes de Casaio.
Describiremos brevemente os tra-
ballos feitos en cada un destes ca-
sos de estudo.

3.1. A fin do Imperio Romano e o
inicio da Idade Media: o Castelo
de Valencia do Sil (Vilamartin de
Valdeorras).

O periodo final do Imperio
Romano no noroeste peninsular €
un periodo moi complexo de es-
tudar. En primeiro lugar, non hai
moitas fontes escritas que permi-
tan ter unha idea clara sobre os
procesos sociais e politicos que re-
mataron o que foi un dos imperios
mais poderosos da antigiiidade.
Neste caso, a mellor fonte da que
dispofiemos ¢ a do bispo Hidacio

de Chaves, que, como mostran
autores como César Candelas ou
Pablo Cruz Diaz, é unha fonte
moi complexa e que adoita mos-
trar unha vision moi particular
dos acontecementos (Candelas
Colodron, 2004; Diaz Martinez,
2011). En segundo lugar, a fin do
Imperio Romano ocorreu nun pe-
riodo moi curto de tempo, o que
dificulta poder entender cun cer-
to grado de complexidade todos
0s procesos que determinaron
este evento (Wickham, 2009). E
por isto que a sua analise € moi de-
pendente da arqueoloxia e do es-
tudo dos sistemas de poboamento
e das mudanzas economicas, po-
liticas e simbolicas das socieda-
des entre os séculos IV e V d.n.e.
A idea de “iluminar” este periodo
mal cofiecido como escuro € o un
dos obxectivos do noso proxecto
na comarca de Valdeorras.

Como xa comentaramos, Valde-
orras preséntase como un espazo
privilexiado para este proposito.
A potente mineria asociada a esta
area converteu esta bisbarra nun
espazo central na economia impe-
rial. Ademais, tratase dunha fron-
teira natural entre a meseta cen-
tral e a costa atlantica, aspecto su-
blifiado pola presenza do rio Sil e
a posterior Via XVIII, a Via Nova,
construida polos romanos para fa-
cilitar, entre outros, o transporte
do tan prezado mineral. Deste xei-
to, o impacto do Imperio Romano
na comarca de Valdeorras foi moi
significativo, coa presenza de xa-
cementos de primeiro orde, como
os xa comentados da villa da
Cigarrosa ou o asentamento da
Pobra. Porén, os momentos finais

6. Financiado e apoiado, sucesivamente, pola Xunta de Galiza, o Instituto de Ciencias do Patrimonio (CSIC), a Universidade de Santiago de
Compostela, a Universidade do Pais Vasco e a Comunidade de Montes de Casaio e Lardeira.

do Imperio Romano ainda eran
pouco cofiecidos na comarca. De
entre todos, un dos xacementos
que nos pareceu mais interesan-
te foi o de Valencia do Sil, cone-
cido dende finais do século XIX
e escavado durante os anos 60 e
70 polo grupo dos Escarbadores
(Fernandez Pereiro et al., 2017).

Dende o ano 2019, este xacemento
€ obxecto de escavacions arqueo-
loxicas que estan a aportar moita
informacion sobre este momento
historico. Situado nun pequeno cu-
mio a beira do rio Sil, 0 xacemento
ocupa unha extension aproxima-
da de 3 has. Orixinalmente conta-
ria cunha potente muralla da que
hoxe en dia temos moi poucos res-
tos conservados. A proliferacion
de material arqueoloxico no inte-
rior do recinto amurallado invita
a pensar nunha ocupaciéon moi in-
tensa do sitio nos momentos finais
do Imperio romano, como estan a
mostrar as escavacions.

Polo momento, a escavacion cen-
trouse en dous sectores do xace-
mento. O primeiro € o que deno-
minamos como “sector domésti-
co”. Tratase dun gran edificio xa
escavado nos anos 60 e 70 cun to-
tal de 12 estancias recofiecidas,
mais que poderia ter unha exten-
sion maior. Polo material atopado
no interior pensamos que se trata
dunha unica vivenda ocupada por
unha familia extensa e que mos-
traria unha gran diversidade fun-
cional; isto é, que cada estancia
estaria dedicada a unha tarefa dis-
tinta, sexa de almacenamento -por
exemplo, en estancias onde se ato-
paron anacos de anforas de trans-
porte de produtos como o vifio ou
o aceite-, de cocifa -coa presen-
za de fogares-, ou de producion
-con estancias onde se atoparon
os conecidos como pondera, pe-
sas de tear para a fabricacion de
tecido. Ademais, tanto nas esca-
vacions antigas como nas actuais
atoparonse unha gran cantidade

Espazo doméstico de Valencia do Sil

de moedas que mostraria unha po-
tencial ocupacion do sitio por par-
te de elites rexionais. A datacion
radiocarbonica neste contexto asi
como 0s materiais arqueoloxicos
invitan a pensar que a fase de ocu-
pacion principal deste espazo foi
entre mediados do século 1V e fi-
nais do século V d.n.e.

O outro sector intervido atopase
na parte sueste do xacemento, ta-
mén escavado parcialmente de an-
tigo e conecido enton como “casa
romana”. Entre os anos 2019 e 2020
puidemos escavar de xeito comple-
to unha gran estancia cuxa carac-
teristica mais destacada € a apari-
cion dun solo de opus signinum,
un tipo de solo moi representativo
da cultura romana feito de mortei-
ro de cal xunto con anacos de pe-
dra, tixolo e barro. Porén, non ato-
pamos ningunha estrutura interna,
salvo un apoio para unha columna
central que sosteria o teitume a un
auga feito de lousa. Chamamoslle o



“sector produtivo” porque o mate-

rial mais destacado atopado nesta
estrutura ¢ unha cantidade moi sig-
nificativa de mineral e de escouras,
restos de actividades de producion
de metal. As analises que polo de
momento puidemos facer indican
que, sexa nesta estrutura, sexa na
contorna inmediata, tiveron lugar
actividades de forxa, posiblemente
de ferro. A datacion radiocarboni-
ca feita indica que esta estancia foi
ocupada contemporaneamente ao
outro edificio cofiecido.

Tanto as estruturas escavadas como
o material atopado invitan a pensar
nunha sociedade complexa, posible-
mente vinculada as elites rexionais
de Valdeorras que ocuparan este es-
pazo para realizar actividades rela-
cionadas coa extraccion de mineral.
Con todo, esta non seria a unica ac-
tividade do sitio. A analise dos 6sos
de animais atopados no interior do
xacemento, estudados polo profe-
sor Carlos Fernandez Rodriguez, da
Universidad de Leo6n, indica a pre-
senza dunha ganderia moi desen-

de Valencia do Sil
durante a campainia
de 2020

Alvariza do sitio de
Ana de Vacas (Casaio)

volvida e un consumo de animais
que inclien as vacas, 0s porcos ou
as ovellas (Fernandez Rodriguez,
2020). Pola sta parte, a ceramica
atopada e as moedas indicarian non
sO un alto estatus dos habitantes do
xacemento senon a presenza de re-
des comerciais moi activas no mo-
mento do ocupacion do sitio. Un si-
tio, ademais, que non estaria illado
no seu entorno, senén que partilla-
ria unha ocupacion da paisaxe xun-
to con outros xacementos como 0s
mencionados anteriormente.



As escavacions no Castelo de
Valencia do Sil proporcionaron
moita informacion que actualmen-
te estamos a procesar € que permi-
tiran iluminar este periodo escuro
que ¢ o momento final do Imperio
Romano e os primeiros momentos
da Idade Media. Ademais, as esca-
vacions revalorizan un xacemen-
to moi especial que, esperamos,
sexan unha punta de lanza para a
promocion do patrimonio cultural
de Valdeorras.

3.2. A analise arqueoléxica dos
bens de man comun: os colmeares

de Casaio

Os espazos de xestion comunal
son un dos elementos principais
de artellamento das sociedades la-
bregas, que desenvolveron com-
plexos mecanismos de xestion
institucional para o seu aproveita-

mento historico (Ostrom, 1990).
Ainda que as orixes destes espazos
en Europa varian dunha contorna
a outra, hai un certo consenso en
establecer a Idade Media como o
seu momento histérico de consoli-
dacion (De Moor, 2015). O caso do
noroeste peninsular é moi intere-
sante neste sentido, xa que consti-
tie un dos redutos mais importan-
tes de artellamento dos espazos
comunais na actualidade (Balboa
1990),
montes vecifiais en man comun.

Lopez, nomeados como
Galiza € un dos poucos territorios
peninsulares nos que estes mon-
tes vecifais tefien unha lexisla-
cion propia, que define a comu-
nidade xestora como 0s vecinos
con casa aberta e residencia habi-
tual nas entidades de poboacion
vinculadas a estes espazos (Garcia
Quiroga, 2013). Malia a saa con-
servacion ata hoxe, o proceso de

Alvarizas do sitio de Sobredo

desintegracion deste montes ve-
cinais foi moi veloz. Estimase que
para o ano 1800 estes representa-
ban entre 1,8 e 2 millons de hec-
tareas, sendo na actualidade me-
nos de 640.000 hectareas (Dos
Comuns et al., 2006). Nos ulti-
mos 20 anos diversos proxectos
arqueoloxicos ao longo de Europa
estan a rexistrar e analizar estes
espazos dende un punto de vista
material e ecoloxico, documen-
tando as mudanzas nos usos vin-
culados a eles e a saa transforma-
cion ligado as estruturas politicas,
economicas e sociais de cada mo-
mento historico (Lindholm et al.,
2013; Stagno, 2015).

As parroquias de Casaio e Lardeira,
situadas no extremo suroriental
da comarca de Valdeorras son un
entorno privilexiado para a ana-
lise deste tipo de espazos na lon-



ga duracion historica. A extension
de montes vecifiais de man comun
de Casaio e Lardeira estimase para
finais do século XIX de, polo me-
nos, 8.104 hectareas. Tras un longo
proceso administrativo cunha for-
te resistencia por parte da comu-
nidade local (Freire Cedeira et al.,
2014), actualmente son xestiona-
dos pola Comunidade de Montes
de Casaio e Lardeira e protexi-
dos a través da sua incorporacion
en 2008 a Red Natura 2000 como
Zona de Especial Proteccion dos
Valores Naturais. O noso proxec-
to ten o obxectivo de analizar ar-
queoloxicamente a emerxencia €
as mudanzas na xestion deste tipo
de espazos. Para iso, fixéronse
varias campafas de prospeccion
para documentar estes espazos e
as distintas estruturas, tanto fisi-
cas como ecoloxicas, que permi-
tan rastrear os distintos usos que
tiveron ao longo do tempo.

O uso dos espazos de montana nos
montes de Casaio foi unha cons-

tante dende época prehistorica,

como mostra a presenza de ma-
moas atopadas nas zonas mais ele-
vadas da contorna, asi como o in-
teresantisimo conxunto de pin-
turas esquematicas atopadas na
zona do val de San Xil e datadas
no Calcolitico (Santos Estévez et
al., 2020). Porén, as orixes do ar-
tellamento institucional dos es-
pazos comunais deberon ser con-
temporaneos ao proceso de con-
formacion de Casaio en parroquia
durante a Idade Media. Asi, o do-
cumento escrito mas antigo cunha
mencion a Casaio dataria do sécu-
lo X, e consérvase dentro do tum-
bo de Castafieda. Neste documen-
to, un tal Zuleiman e o seu familiar
Cipriano mercaron un terreo nun
lugar chamado Intranio, que dota-
ron dalgunhas propiedades, inclui-
das algunhas in Cassaio (Garcia
Tato, 1986). A actual configura-
cion de Casaio, repartida en ca-
tro barrios, debeu ser efectiva xa
no século XIII, cando pertencia ao
mosteiro de San Pedro de Montes

7. Concretamente tratariase dun foro otorgado ao concello vecifial de Lardeira en 1509.

(Montes de Valdueza). Porén, a pri-
meira referencia explicita 4 pre-
senza de espazos de xestion co-
munal dataria do século XVI’, en-
ton incluido dentro do senorio da
Cabrera, pertencente ao marque-
sado de Villafranca do Bierzo.

Dentro dos nosos traballos de
prospeccion, un dos elementos
mais significativos dentro dos es-
pazos de xestion comunal ¢ a am-
pla presenza de colmeares ou al-
varizas. Tratanse de estruturas
de pedra de formato normalmen-
te circular ou ovoidal que delimi-
ta distintas fiadas de cortizos de
madeira onde se instalaban as ave-
llas. A caracteristica mais destaca-
da deste tipo de colmeares son 0s
saintes de lousa, a modo de cor-
nixa utilizada para evitar a entra-
da dos 0sos ao interior da colmea.
Esta é unha tipoloxia de estrutu-
ra moi comun no noroeste penin-
sular, distribuida normalmente
nas zonas de montafa con ampla
presenza historica de oso pardo e

abundante material pétreo de gra-
nito, cuarcita ou lousa (Diaz Otero
y Naves Cienfuegos, 2010). Ainda
que se entende que o mel seria un
dos produtos principais destas es-
truturas, historicamente tamén foi
fundamental a producion de cera
para a fabricacion de candeas.
Grazas a informacion oral sabemos
que a xestion deste tipo de estru-
turas é familiar, cunha destas alva-
rizas para cada unidade familiar,
que xestionaria o produto final, xa
sexa para consumo privado, pago
de rendas ou venta para mercado.

Polo de agora, puidemos rexistrar
un total de 48 colmeares, se ben
calculamos un total de 70 con res-
tos conservados e, polo menos, ou-
tros 30 que foron destruidos polas
actividades extractivas de lousa.
Ainda que non podemos datar con
exactitude a sua construcion pola
falta de escavacions arqueoloxi-
cas, a documentacion escrita in-
vita a pensar que a sia expansion
poderia ter sido ao redor dos sécu-
los XVII e XVIII. Asi, nun protoco-
lo notarial de 1776 mostrase a ven-

da a Francisco Prieto, vecino do

barrio de Humifia -actual Rumifa-
dun “canto de tierra cercado de
pared que sirbe para colmenar”.
O que si mostran as analises ar-
queoloxicas feitas, € que son es-
truturas de longa duracion histori-
ca mantidas mediante reparacions
continuadas ao longo do tempo.

Un dos espazos mais interesantes
de concentracion destas estrutu-
ras é a contorna de Sobredo, situa-
do ao oeste do territorio de Casaio.
Neste
un total de 13 colmeares dispos-

espazo documentaronse

tos nunha forte pendente con di-
reccion norte-sur, co obxectivo de
aproveitar a0 maximo as horas de
sol. Practicamente todas estas al-
varizas tefien un formato ovalado
ou de ferradura, de dimensions en-
tre os 20 e os 14 metros de longo
e 9-10 metros de ancho. Destaca,
pola sua tipoloxia, o colmear co-
necido como “das catro esquinas”
de formato rectangular con dimen-
sions de 25x17 metros. Esta estru-
tura pertenceria a unha das fami-
lias ricas de Casaio, 0 que marca

unha clara distincion simbdlica de
estatus co respecto ao resto de es-
truturas. O que € interesante € que
antes da construcion das alvari-
zas as evidencias materiais mostra-
rian un uso do espazo de Sobredo
como zonas de pasto, o que pode-
ria suxerir que os colmeares se-
rian un xeito de apropiacion fami-
liar dos antigos espazos comunais,
nun momento de alta competicion
social, como mostraria a documen-
tacion escrita (Saavedra, 2007).
Deste xeito, os colmeares repre-
sentarian materialmente un mo-
mento de desintegracion progresi-
va de parte dos espazos comunais
cara a actividades produtivas mais
intensivas e individuais. Un proce-
so que continuaria ata hoxe, mo-
mento de gran retroceso, cCoOmo vi-
mos, deste tipo de montes vecifais
de man comun.

3.3. A fin das sociedades labregas:

unha historia de duas cidades.

O terceiro caso de estudo que te-
mos desenvolvido na comarca de
Valdeorras esta ligado a imposi-



cion definitiva da modernidade
en tanto que desintegracion e co-
lonizacion das redes de relacions
tradicionais (Quijano, 1992). No
caso de Valdeorras, e mais con-
cretamente da zona montafiosa
de Casaio, este proceso vai ligado
a emerxencia do Estado franquis-
ta, a penetracion das relacions
de tipo capitalista a través da in-
dustrializacion e a mineria indus-
trial, e os movementos de resisten-
cia fronte a estes procesos, verte-
brados neste caso na guerrilla an-
tifranquista. En termos arqueo-
l6xicos, o noso proxecto baséa-
se na historia de duas cidades: a
Ciudad de la Selva e a Cidade dos
Alemans.

O noroeste peninsular sempre
foi caracterizado como un espa-
zo onde as relacions labregas tra-
dicionais se mantiveron duran-
te mais tempo en comparacion a
outros territorios tanto europeos
como peninsulares (Simpson,
1995). Ainda que as reformas es-
truturais do inicios do século XX,
sobre todo a reforma agraria, co-
mezaron a mudar esta situacion,
seria a Guerra Civil e a posterior
industrializacion e as politicas
agrarias do franquismo as que su-
puxeron un punto de non retorno
para as sociedades labregas do no-
roeste (Fernandez Prieto, 1993).
Isto implicou profundos procesos
de resistencia e resiliencia pola
sua parte, un auténtico momen-
to de perigo nos termos €xpos-
tos anteriormente (Cabana Iglesia,
2000).

Entre os procesos de industriali-
zacion que mais impacto tiveron
na contorna de Valdeorras esta a
mineria de volframio. O volfra-
mio é un mineral que, polos seus

usos militares, converteuse nunha
fronte central de disputa durante a
Segunda Guerra Mundial (Grandio
Seoane y Rodriguez Gonzalez,
2012). Valdeorras, e sobre todo os
montes de Casaio, é unha das zo-
nas de concentracion deste mine-
ral mais grandes do mundo, polo
que, desde finais do século XIX, foi
un espazo central das politicas de
industrializacion do noroeste pe-
ninsular. Varias son as minas que
se instalaron nestes montes cheos
de volframio, sendo unha das mais
importantes a mina de Valborraz,
cofiecida popularmente como
Cidade dos Alemans, debido a sua
xestion pola Alemana nazi duran-
te finais dos anos 30 e ata a fin da
Segunda Guerra Mundial (Garcia
Tato, 2016). Os nosos traballos
dirixironse a documentacion ar-
queoloxica desta mina como dou-
tras que se atopan nestes mesmos
montes, como a mina de San Xil
ou de Castro Boloso. Asi, estas in-
tervencions deron moita informa-
cion sobre as condicions de vida
da clase traballadora ligada ao vol-
framio. Traballadores e traballa-
doras que, non hai que esquecer,
en menos dunha xeracion pasaron
dunha base econoémica gandei-
ra e agricola a unha sociedade de
tipo industrial, o que tivo non s6
un forte impacto material na saia
vida cotia, senon tamén nos seus
procesos de resistencia e resilien-
cia. Un destes procesos de resis-
tencia foi precisamente a resisten-
cia antifranquista, que, no caso do
noroeste peninsular, hai que ligar
coa desintegracion das relacions
labregas tradicionais.

A resistencia antifranquista foi un
fenomeno que se desenvolveu en
contornas especificas da penin-
sula ibérica (Serrano, 2001). No

caso do noroeste, esta resisten-
cia forxouse nun proceso de va-
rios anos en torno 4 Federacion de
Guerrillas de Leon-Galiza, unha
das estruturas guerrilleiras mellor
organizadas no contexto peninsu-
lar (Rodriguez Gutiérrez, 2012). A
Federacion, creada oficialmente
en abril de 1942 en Ferradillo, ins-
talou o seu Estado Mayor na, cha-
mada por eles, Ciudad de la Selva.
Grazas as escasas testemufias es-
critas sabemos que esta Ciudad
de la Selva era un conxunto de
campamentos que a guerrilla ins-
talou nos distintos vales que com-
poiien os montes de Casaio (Ayan
Vila, 2008; Heine, 1980: 31).
Porén, non se sabia ainda o que
esta Ciudad de la Selva significa-
ba en termos materiais, esperan-
do, en palabras de A. Gonzalez
Ruibal, “o traballo dos arqueodlo-
gos” (Gonzilez Ruibal, 2016: 263).

Dende mediados do ano 2017 te-
mos realizadas varias campanas
de prospeccion e escavacion que,
ainda que contintian hoxe, de-
ron unha idea bastante precisa
da configuracion desta Ciudad
de la Selva asi como do propio
desenvolvemento da guerrilla an-
tifranquista no noroeste peninsu-
lar (Tejerizo Garcia et al., 2020). A
informacion arqueoloxica e docu-
mental compleméntase cos datos
aportados pola informacion oral,
a través de diversas entrevistas a
xente da contorna, que propor-
ciona unha vision moi complexa
sobre os procesos de creacion da
memoria e a sia xestion polas co-
munidades locais (Tejerizo-Garcia
et al., 2020).

Todos estes traballos deron lu-
gar 4 deteccion de ata 20 campa-
mentos ligados a actividade gue-



rrilleira nos montes de Casaio.
Estes campamentos configuran-
se de xeito distinto, dependen-
do da fase de desenvolvemento
da guerrilla, dende as primeiras
fases de ocupacion en covas e es-
truturas previas de gandeiros a
finais dos anos 30, pasando pola
estruturacion e organizacion en
chave de fronte de guerra vincu-
lada a propia Ciudad de la Selva
a mediados dos anos 40, ata a re-
tirada aos vales mais occidentais
nun momento de repregamento
do movemento guerrilleiro entre
finais dos anos 40 e principios
dos anos 50. Cada campamento
consta dunha o varias estrutu-
ras tipo chozos de pedra onde se
realizaban as principais activida-
des da guerrilla durante o tem-
po que ocuparon os montes de
Casaio. Asi, as escavacions en va-
rios destes chozos e casas permi-
tiron desenterrar un importante
conxunto de obxectos vincula-

dos coa loita armada e a vida co-
tia dos guerrilleiros e guerrillei-
ras que estiveron nesta Ciudad
de la Selva.

Quizais, a conclusion mais rele-
vante do noso proxecto € que,
no caso dos montes de Casaio,
instalouse unha auténtica fron-
te de batalla que supuxo un se-
rio contratempo a imposicion do
franquismo e da modernidade no
noroeste peninsular. En palabras
dun dos guerrilleiros mais im-
portantes da Federacion, Manuel
Fernandez Villanueva, chamado
“Gafas”:

tercero [objetivo de la
Federacion], demostrar al
mundo exterior que Espaiia
no era el remanso de paz sino
que la guerra civil continua-
ba en pequeria escala (citado

en Serrano, 1988: 190)

4. APUNTES FINAIS

Como comentabamos ao inicio, o
desenvolvemento da arqueoloxia
en contornas como Valdeorras
tivo un caracter moi periféri-
co, fronte aos grandes proxectos
arqueoloxicos vinculados, por
exemplo, a cultura castrexa ou ao
impacto do mundo romano en si-
tios como as Médulas. Porén, cre-
mos que proxectos de corte “he-
terodoxo” como 0 que estamos a
desenvolver co Sputnik Labrego,
pode ser un xeito para reivindicar
estes espazos patrimonialmente
esquecidos asi como revalorizar o
rol que as sociedades labregas ti-
veron na configuracion das paisa-
xes actuais. Sociedades desenvol-
vidas a través de complexos proce-
sos historicos que s6 mediante as
analises profundas, poden ser en-
tendidas en toda a sta dimension
como pasado pero tamén como

presente e futuro.

BIBLIOGRAFIA

AYAN Vita, X. (2008). El paisaje ausente: por una arqueologia
de la guerrilla antifranquista en Galicia. Complutum, 19,
2,213-237.

AYAN Vi, X. (2012). Casa, familia y comunidad en la Edad del
Hierro del NW. Santiago de Compostela: Xurimaru Servi-
zos de Comunicacion.

BAwBOA Lopez, X. (1990). O monte en Galicia. Vigo: Ediciéns
Xerais.

BiancH, S. (2001). El oficio del cientista social hoy... desde lo
siniesto a lo ético-politico. Revista de la Escuela de Antro-
pologia, VI, 23-28.

Bouza Brey, F. (1953). La ceca suevo visigoda de Valencia del Sil.
Zephyrus, IV, 417-427 .

CaBANA lGlesiA, A. (2006). Entre a resistencia e a adaptacién. A
sociedade rural galega no franquismo (1936-1960). Tese
de Doutoramento. Santiago de Compostela: Universidad
de Santiago de Compostela.

CanpELAs ColoDrON, C. (2004). O Cronicén de Hidacio. Bispo de
Chaves. A Coruiia: Toxosoutos.

Castro Voces, A. (1993). Valdeorras a mediados del siglo XVill
segun el catastro del Marqués de la Ensenada. O Barco de
Valdeorras: Instituto de Estudios Valdeorreses.

133

De Moor, T. (2015). The dilemma of the commoners. Cambridge:
Cambridge University Press.

Diaz MarriNez, P. D. L. C. (2011). El Reino Suevo (411-585). Tres
Cantos: Akal, D.L.

Diaz Otero, E., y Naves Cienfuegos, F. (2010). Los colmenares
tradicionales del noroeste de Espafia. ACAFA online, 3.

Dos Comins, G., Balboa Lépez, X., Besteiro, B., Ferndndez, X.,
Fernéndez Prieto, L., Jordan, M. (2006). Os Montes veci-
fiais en man Comdn: o patrimonio silente. Natureza, eco-
nomia, identidade e democracia na Galicia rural. Vigo:
Edicions Xerais.

FERNANDEZ PErelRO, M., TEJERIZO GARrcia, C., Robricuez Gonzalez, C.,
Lix6 Gomez, C., y CarvalaL Casto, A. (2017). Asentamen-
tos fortificados no interior da Gallaecia en época tardoim-
perial e sueva (séc. IV-VI): un achegamento a partir de
varios casos de estudo. Gallaecia, 36, 129-162.

FERNANDEZ PRIETO, L. (1993). Represién franquista y desarticulacién
social en Galicia. La destruccién de la organizacién socie-
taria campesina 1936-1942. Historia Social, 15, 49-65.

FERNANDEZ PRETO, L. (2015). Pais y paisaje de labregos: orga-
nizacién y control del territorio en la Galicia contempo-
rdnea entre cuatro centurias (ss. XVIIXXI). En G. Pereira
Menaut y E. Portela Silva (Eds.), El territorio en la historia
de Gadlicia: organizacién y control, siglos IXXI (pp. 251-



315). Santiago de Compostela: Universidad de Santiago
de Compostela.

Fernandez Rodriguez, C. (2020). Andlisis de los restos éseos de
macromamiferos del yacimiento de O Castelo de Valencia
do Sil (Vilamartin de Valdeorras, Ourense). Intervencién
2019. Informe depositado en la Direccién Xeral de Patri-
monio. Santiago de Compostela.

FerRer SIERRA, S. (2014). Trazado de la Via Nova Romana entre
las mansiones de Bergido e Interamnio Flavio. Nuevas
perspectivas. Estudios bercianos, 38, 11-19.

Frere CepERA, A., Balboa Lépez, X., y Rico Boquete, E. (2014).
El proceso de clasificacién de montes vecinales en mano
comin. 1968-1989. El caso del Monte Serra de Casaio
e Lardeira (Carballeda de Valdeorras). En L. Fernandez
Prieto y A. Artiaga Rego (Eds.), Otras miradas sobre golpe,
guerra y dictadura (pp. 251-278). Madrid: Catarata.

Garcia QUIROGA. (2013). Desde la desarticulacién al presente de
los montes vecinales en mano comin en Galicia. Revista
Teknokultura, 10, 1, 155-176.

Garcia Tato, |. (2016). El destacamento penal de las minas de
wolfram de Valborrés de Casaio (Carballeda de Valdeo-
rras). Santiago de Compostela: Consejo Superior de Inves-
tigaciones Cientificas.

Garcia Tato, I. (Ed.) (1986). La documentacién medieval del
tumbo del Monasterio de San Martin de Castafieda rela-
tiva a Valdeorras. O Barco de Valdeorras.

Gonzalez Rusat, A. (2016). Volver a las trincheras. Una arqueo-
logia de la Guerra Civil espafiola. Madrid: Alianza Edi-
torial.

Granpio SEOANE, E., y Robricuez GonzAlez, J. (2012). Warzone:
la Segunda Guerra Mundial en el noroeste de Espana:
Eneida Ediciones.

HeiNg, H. (1980). A Guerrilla antifranquista en Galicia. Vigo: Edi-
ciéns Xerais de Galicia.

LINDHOLM, K.-J., SANDSTROM, E., y EkMaN, A.K. (2013). The archaeo-
logy of the commons. Journal of Archaeology and Ancient
History, 10, 3-49.

MartHews, C. N. (2002). An archaeology of history and tradition.
New York: Springer.

Meuioe PARDO, A. (1985). La antigua mineria del cobre en el valle
de Valdeorras. Corufia: Xunta de Galicia.

OstroM, E. (1990). Governing the commons. The evolution of
institutions for collective actions. Cambridge: Cambridge
University Press.

QuuaNo, A. (1992). Colonialidad y modernidad/racionalidad.
En H. Bonillo (Ed.), Los conquistados (pp. 437-449).
Bogoté: Tercer Mundo Ediciones.

Risco, V. (1928). Provincia de Orense. Geografia General del
Reino de Galicia. Barcelona: Editorial Alberto Martin.

Ropricuez Cotmenero, A., Ferrer Sierra, S., y Garcia Tato, .
(2009). Priorato de Xagoaza (Valdeorras, Ourense).
Bande: Fundacién Aquae Querquennae - Via Nova.

RopricUEz GutiErrez, A. (2012). La larga posguerra del Ejército
Republicano. La Federaciéon de Guerrillas de Leén-Gali-
cia. En E. Grandio y J. Rodriguez (Eds.), War Zone. La
Segunda Guerra Mundial en el noroeste de la peninsula
ibérica (pp. 89-136). Madrid: Eneida.

ROSENER, W. (1995). Los campesinos en la historia europea. Bar-
celona: Critica.

SAAVEDRA, P. (2007). Las comunidades campesinas en la Galicia
moderna. En A. Rodriguez (Ed.), El lugar del campesino.
En torno a la obra de Reyna Pastor (pp. 359-390). Valen-
cia: Universitat de Valencia.

SAN RoMAN RopriGUEz, J. M. (2000). Valdeorras la industria de la
pizarra y las transformaciones espaciales, municipios de
O Barco, Carballeda y Rubia (1950-1998). O Barco de
Valdeorras: Instituto de Estudios Valdeorreses.

SANCHEZ-PALENCIA RAmOs, F. J. (Ed.) (2000). Las Médulas (Ledn):
un paisaje cultural en la “Asturia Augustana”. Leén: Dipu-
tacién de Ledn.

SANCHEZ PArDO, J. C. (2016). Crismén de Quiroga. En R. Villares
(Ed.), 100 Galicia Cen. Obxectos para contar unha cul-
tura (pp. 79-81): Consello da Cultura Galega.

Santos Estévez, M., Telerizo Garcia, C., y Alonso Toucio, F.
(2020). El abrigo con pintura esquemdtica de Pala de
Cabras (Ourense). Encuentros y desencuentros entre dos
tradiciones. Complutum, 31, 1, 7-24.

SErrRANO, S. (1988). La guerrilla antifranquista en Leén (1936-
1951). Madrid: Siglo XXI.

SERRANO, S. (2001). Maquis. Historia de la guerrilla antifran-
quista. Madrid: Temas de Hoy.

SHANIN, T. (1971). Peasants and peasant societies. Middlesex:
Penguin Books.

SiMPsoN, J. (1995). Spanish agriculture: the long Siesta, 1765-
1965. Cambridge: Cambridge University Press.

Soto Arias, P. (1993). Estudio de un asentamiento romano ligado
a la via XVl en el Valle de Valdeorras (Ourense). Minius,
[IHIl, 53-81.

StaeNo, A. M. (2015). Archaeology of commons: a multidiscipli-
nary approach to the reconstruction of multiple uses and
conflicts of European uplands. En G. L. M. Burgers, S. J.
Kluiving, y R. A. E. Hermans (Eds.), Multi-, inter- and trans-
disciplinary research in Landscape Archaeology: procee-
dings of the Third LAC Conference, Rome 2014. Amster-
dam.

Teierizo-Garcia, C., Robricuez Guriérrez, A., v Awarez Cosian, O.
(2020). Arqueologia y procesos memoriales de la guerri-
lla antifranquista en los montes de Casaio (Carballeda de
Valdeorras, Ourense). Madrygal, 23, 199-216.

Tejerizo Garcia, Carlos (2020): "El poblamiento en el interior de
la Gallaecia entre el final del Imperio Romano y la Alta
Edad Media: nuevos datos, nuevas propuestas". Studia
histérica.

Teierizo Garcia, C., Ropricuez Gurierrez, A., FERNANDEZ PEREIRO,
M., RopricUEz Gonzalez, C., CarRvAalAL CASTRO, A., Romero
Alonso, A. J. (2020). Paisajes de la represién y la resisten-
cia durante la dictadura franquista: la Ciudad de la Selva
y la guerrilla antifranquista. En B. Rosignoli, C. Marin
Suérez, y C. Tejerizo Garcia (Eds.), Arqueologia de la
dictadura en Latinoamérica y Europa. Violencia, resisten-
cia y resiliencia (pp. 171-186). Oxford: BAR International
Series.

VEIGA Romero, A. M. (2009). Los mosaicos de A Cigarrosa. His-
toria de un hallazgo. Museo arqueoléxico provincial de
Qurense.

WickHam, C. (2009). The inheritance of Rome: a History of
Europe from 400 to 1000. London: Penguin

134



